
Gaindiketa etengabean 
barrena 

Atlelarik hoberenak beren burua 
gainditzen dute behin-eta-berriz; iaz 
lortu zuten marka aurten hobekituz, eta 
geurtz erabat atzean utziz. 

Arzalluz-ek ere gauza bera egiten 
du; eta gezurraren paroxismoan aspal-
didanik txapeldun, aurreko markak 
urratzen ditu egunero. 

Orain, adibidez, San Inazio egunean 
Mutrikun esandakoetan. hori lortu nahi 
izan du: gaurko PNVa Arana-Goirik 
ezarritako ildotik doala baietsi du ba-
tere lotsarik gabe. 

Horrelako gezurrik sinesten duenik 
ez balego, txiste-antologietan esaldi-
txoa sartu. Eta kitto. 

Oraindik ere, ordea, herri alienatu 
honen sustraietan beretan datzan espa-
ñolismo gotorra bere horretan dagoeno, 
gezur horiek kalte egiten dute. PN-
Varen praxi hiper-españolista estaltzen 
baitute. 

Batere gehiegikeriarik gabe esan 
behar da PNVa dela gaur, PPrekin 
eskuz esku sendituz, eta euskal kar-
lismo desbideratua berrindartuz. Espai-
niak Euskal Herrian daukan habe na-
gusia. Arana-Goirik madarikatu egingo 
lituzke bai Arzalluz eta bai gaurko 
PNVa; hauxe baita, zalantzarik gabe, 
hark "partido regionalista español" 
lzendapenaz gorroto zuen berbera. 

Arana-Goirik, hain zuzen, karlismoa 
ukatu, indargabetu eta gainditu gabe 
Euskal Herriak irtenbiderik ez zuela 
ulertu zuen. 

Gaur egun hau ulertu behar da: 
PNVa ukatu, indargabetu eta gainditu 
gabe herri honek jai daukala. 

Hau garbiki ikusi arte, eta honen on-
dorio politiko GUZTIAK atera arte, ir-
tenbiderik gabeko zoko honetan egongo 
gara. 

